
ကရင်နီပြည်နယ်အလယ်ပိုင်းရှိ ပွန်ချောင်းပေါ်တွင် လျို့ဝှက်စွာ ရေကာတာစီမံကိန်းကြီးကို တည်ဆောက်ရန် ဆောက်ရွက်လျှက်ရှိသည့်  ဦးသိန်းစိန်အစိုးရ၏ ဆောင်ရွက်မှုသည် ကရင်နီအမျိုးသားတိုးတက်ရေးပါတီနှင့် အ စိုးရအကြား ရရှိထားသော အပစ်အခတ်ရပ်စဲရေးသဘောတူညီချက်ကို ချိုးဖေါက်ရာရောက်သည့်အတွက် ထိုဆောင်ရွက်မှုကို ရပ်စဲရမည်ဟု ကရင်နီအရပ်ဖက်လူမှုအဖွဲ့အစည်းများမှ ပြောဆိုပါသည်။
အောက်တိုဘာလ၊ ၂၀၁၅ ခုနှစ်တွင် မြန်မာ လျပ်စစ်စွမ်းအင်ဝန်ကြီးဌါနမှ H.T.C.T Energy Investment Co. Ltd (Myanmar) နှင့် Trust Energy Investment Pte. Ltd (Singapore) တို့သည် ကရင်နီပြည်နယ်ရှိ ပွန်ချောင်းတွင် ရေအားလျပ်စစ်ထုတ်လုပ်မည့် ရေကာတာတခုကို တည်ဆောက်ရန် နားလည်မှု စာချွန်လွှာ ချုပ်ဆိုခဲ့ကြသည်။ ဇန်န၀ါရီလ၊ ၂၀၁၆ ခုနှစ် ထုတ်မြန်မာ့အလင်းသတင်းစာမှ ဆောင်းပါးတခုသည် အဆိုပါ ပွန်ချောင်းရေကာတာမှ မီဂါဝပ် ၅၈၅ ရှိ လျပ်စစ်ကို ထုတ်လုပ်ပေးမည်ဟု ရေးသားဖေါ်ပြထားသည်။

